
 
 גאווערנער קעטי האקול   10/10/2023  אויף תיכף ארויסצוגעבן:

 
 

מיליאן דאלארדיגע    40גאווערנער האקול עפנט אפליקאציעס פאר דריטע רונדע פון ניו יארק'ס 
  'ביאלאגישע פארטיידיגונג קאמערציאליזאציע קאסע' 

  
מיליאן דאלאר צו פארשנעלערן וואוקס אין די ביאלאגישע   25.3פראגראם האט געשאנקען 

ראנקהייטן און אנדערע פובליק געזונטהייט וויסנשאפט אינדוסטריע און צו באקעמפן אנשטעקיגע ק
  סכנות

  
מיליאן דאלארדיגע ביאלאגישע וויסנשאפט אינציאטיוו צו מאכן ארויסוואקסן   620בויט ארויף אויף 

  קלאסיגע ביאלאגישע וויסנשאפט צענטער אין ניו יארק סטעיט -אן ערשט
  

  דאאפליקאציעס און אנווייזונגען וויאזוי צו אפּלייען פאר די קאסע זענען פארעפנטליכט 
  קאסע

  
מיליאן   40גאווערנער קעטי האקול האט היינט געעפנט אפליקאציעס פאר די דריטע רונדע פון ניו יארק'ס 

 Biodefense Commercializationדאלארדיגע 'ביאלאגישע פארטיידיגונג קאמערציאליזאציע קאסע' )
Fund אריינברענגען אין  (. די קאסע איז אוועקגעשטעלט געווארן צו פארשנעלערן די אנטוויקלונג און דאס

די מארקעט פון ביאלאגישע וויסנשאפט פארשונג ערפינדונגען וואס אדרעסירן ערנסטע אנשטעקיגע  
קראנקהייט געזונטהייט סכנות בשעת'ן שאפן נייע דזשאבס און ערמוטיגן אנגייענדע וואוקס אין ניו יארק  

אויפגעשטעלט געווארן אין  זינט עס איז  סטעיט'ס וואקסנדע ביאלאגישע וויסנשאפט אינדוסטריע.
מיליאן דאלאר אין   25.3 געשאנקען, האט עמפּייער סטעיט דעוועלאפּמענט  2021סעפטעמבער פון 

אקאדעמישע אינסטיטוציעס וועלכע אנטוויקלען  13אָפּ פירמעס און - סטאַרט  11גרענטס פאר 
דיאגנאסטישע מיטלען, וואקסינען, היילונגען און אנדערע ערפינדונגען צו אדרעסירן אדער פארלייכטערן 

  ויסזיכטן צו מצליח זיין.סכנות פון אנשטעקיגע קראנקהייטן וואס קוקן אויס צו האבן גוטע א
  

"פראגראמען ווי די ביאלאגישע פארטיידיגונג קאמערציאליזאציע קאסע שטעלן אוועק ניו יארק סטעיט 
אויפן סאמע פראנט פון פארשריט אין די אנטדעקונג און אנטוויקלונג פון שוץ מיטלען קעגן אנשטעקיגע  

האט גאווערנער שע וויסנשאפט אינדוסטריע", קראנקהייטן בשעת'ן פארשטערקערן די סטעיט'ס ביאלאגי
"מיט די געלטער טוהען מיר נישט נאר צוציהען באדייטנדע דזשאבס און אינוועסטירונג,   האקול געזאגט.

  נאר מיר פלאסטערן אויך דערמיט אויס די וועג פאר בעסערע געזונטהייט תוצאות פאר די צוקונפט."
  

און קאמישאנער, האָופּ נייט, האט   CEOידענט, עמפּייער סטעיט דעוועלאפּמענט פרעז
"אונטער גאווערנער האקול'ס פירערשאפט מאכן מיר סטראטעגישע אינוועסטירונגען אין  געזאגט,

די   וויכטיגע אינדוסטריעס וועלכע וועלן אונטערצינדן ערפינדונג און מאכן די סטעיט'ס עקאנאמיע וואקסן.
זאציע קאסע האט שוין יעצט א השפעה דורכן ציהלן אויף ביאלאגישע פארטיידיגונג קאמערציאלי 

אָפּס כדי זיי זאלן קענען אויפקומען מיט שעפערישע לייזונגען -אקאדעמישע אינסטיטוציעס און סטאַרט 
פאר אנשטעקיגע קראנקהייטן און העלפן פארזעצן ניו יארק'ס פירערשאפט אין די ביאלאגישע וויסנשאפט 

  אינדוסטריע." 

די רונדע גיבט פריאריטעט פאר אפליקאנטן וועלכע ארבעטן צו אויפקומען מיט פארשפרעכנדע  

קעיר'( דיאגנאסטישע מיטלען, נייע  -אָוו-דיאגנאסטישע טעכנאלאגיעס, אריינרעכענענדיג קלינישע )'פּוינט
עסערן  כלים פאר 'סיקווענסינג' און נאכפאלגונג פון באצילן און אזוי אויך פראצעדורן צו פארב

די פעלדער זענען וויכטיג צו ערמעגליכן צו  מעניופעקטשורינג און צוטריט צו דיאגנאסטישע מיטלען.
שנעלער אויפכאפן אן אינפעקציע און די פארשפרייטונג דערפון, זאכן וואס זענען קריטיש פאר עפעקטיווע 

   קאנטראל. 
  

ליזאציע קאסע זענען געווידמעט צו העלפן  גרענטס געגעבן דורך די ביאלאגישע פארטיידיגונג קאמערציא
אריינברענגען צו די מארקעט פארגעשריטענע לייזונגען וועלכע אידענטיפיצירן, באהאנדלען און פארמיידן 

ערנסטע אנשטעקיגע קרענק, און ערמוטיגן וואוקס אין ניו יארק'ס פארברייטערנדע ביאלאגישע 
אין אנגשטעקיגע קרענק  טעיט אלס א פירערוויסנשאפט אינדוסטריע און אוועקשטעלן דעם ס 

  באפעסטיגונג און לינדערונג.
  

פירמעס וועלכע האבן באקומען גרענטס אין די פאריגע רונדעס פון די ביאלאגישע פארטיידיגונג  
קאמערציאליזאציע קאסע ווייזן שוין אויף די פאזיטיווע עקאנאמישע השפעה וואס דער פראגראם האט,  

נייע   15מיליאן דאלאר אין פינאנצירונג פון דרויסנדיגע מקורות, געשאפן  11.1האבנדיג פארזיכערט 
  לייסענסירונג  דריי געשלאסן און אפליקאציעס  פאטענט 10 אריינגעגעבןדזשאבס אין ניו יארק סטעיט, 

  אפמאכן.
  

אָפּ פירמעס וועלכע אנטוויקלען פארשפרעכנדע דיאגנאסטישע מיטלען, וואקסינען,  -בארעכטיגטע סטאַרט 
ירן אדער לינדערן ערנסטע אנשטעקיגע  באהאנדלונגען און אנדערע ערפינדונגען צו פארמיידן, דיאגנאז 

מיליאן דאלאר. ניו יארק'ס  4קראנקהייט סכנות קענען אפּלייען פאר גרענטס פאר ביז אזויפיל ווי 
צו  $500,000אקאדעמישע פארשונג אינסטיטוציעס קענען אויך אפּלייען פאר גרענטס פון ביז אזויפיל ווי 

טואלע עררייכונגען אין די לעבן'ס וויסנשאפטן. א דגש  העלפן פארשנעלערן פארגרעשריטענע אינטעלעק
ווערט געלייגט אויף דאס שטיצן די אנטוויקלונג פון ערפינדונגען מיט די העכסטע פאטענציאל עס צו מאכן 

צו די מארקעט. די דעדליין ביז ווען די ערשטיגע אפליקאציע קען אריינגעגעבן ווערן איז פרייטאג,  
מער אינפארמאציע איבער דעם אפליקאציע פראצעדור,  נאכמיטאג.  5:00ם או 2023, 17נאוועמבער 

  . דאבארעכטיגונג באדינגונגען און פראגראם אנווייזונגען קענען געפונען ווערן אנליין  
  

רט געוויזן די וועג דורך אן עקזעקיוטיווע די ביאלאגישע פארטיידיגונג קאמערציאליזאציע קאסע ווע
קאמיטע וואס רעכנט אריין פארשטייער פון ניו יארק סטעיט'ס העלט דעפּארטמענט, קאלאמביע 

אוניווערסיטעט, די מאַונט סייניי מעדיצין סקול און צוויי 'ווענטשור' אינוועסטירונג קאסעס. א פאנעל פון 
וויסנשאפט ווענטשור קאמיוניטי און אקאדעמיע וועלן  -ריע, לעבנספארמא׳ אינדוסט -מומחים פון די ׳בייאו

וועגן איינגעגעבענע אפליקאציעס. א וויכטיגע  ESDאיבערקוקן, אפשאצן און גיבן רעקאמענדאציעס צו 
טייל פון דעם פםראגראם איז אז די פירמעס וועלכע באקומען די גרענטס וועלן באקומען הדרכה פון 

פארמא אינדוסטריע, ווענטשוּר אינוועסטירונג און אקאדעמיע צו  -ג אין די בייאומענטארס מיט ערפארונ
פירמעס וועלכע   העלפן זיכער מאכן אז זייערע אנטוויקלונג פראגראמען בלייבן אויף די ריכטיגע רעלסן. 

  . דאהאבן באקומען גרענטס אין פאריגע רונדעס קענען געפונען ווערן 
  

מיליאן  620די ביאלאגישע פארטיידיגונג קאמערציאליזאציע קאסע איז טייל פון ניו יארק סטעיט'ס 
(, געווידמעט צו אונטערטרייבן Life Science Initiativeדאלארדיגע 'ביאלאגישע וויסנשאפט אינציאטיוו' )

אלאגישע וויסנשאפט פארשונג צענטער אין ניו יארק, ווי אויך צו  קלאסיגע בי-די וואוקס פון אן ערשט
פארברייטערן די סטעיט'ס מעגליכקייט צו ארויפברענגען די פארשונג אויפן מארקעט און מאכן די 

מיליאן דאלאר פאר סטראטעגישע   320עקאנאמיע וואקסן. די פילפאכיגע אינציאטיוו רעכנט אריין 
נייע ביאלאגישע וויסנשאפט טעכנאלאגיעס צו די סטעיט, הייבן אונטער  פראגראמען וועלכע ציהען צו 

וויכטיגע פובליק און פריוואטע סעקטאר אינוועסטירונג אין אויפקומענדע ביאלאגישע וויסנשאפט  -קריטיש
פארבינדענע ביזנעסער און באשעפטיגונג  -פעלדער און שאפן און פארברייטערן ביאלאגישע וויסנשאפט

  ניו יארק. אריבער גאנץ 
  

די ביאלאגישע וויסנשאפט אינדוסטריע נעמט אריין די פעלדער פון ביאלאגישע טעכנאלאגיע, פארמא,  
מעדיצינישע טעכנאלאגיע און לייף סיסטעמס טעכנאלאגיעס, און עס רעכנט אריין - ביאלאגישע

אר די פארשידענע  ארגאניזאציעס און מוסדות וואס גיבן אוועק די מערהייט פון זייערע באמיאונגען פ
שטאפלען פון פארשונג, אנטוויקלונג, טעכנאלאגיע טראנספער און קאמערציאליזאציע. יעדן טאג  

אנטוויקלען פירמעס אין דעם סעקטאר נייע מעדיקעל און פארמאסוטיקל דורכבראכן וועלכע האבן די  
אס פריצייטיג דערשפורן פאטענציעל צו ראטעווען לעבנס, צי זאל עס זיין דורך נייע טעראפיעס אדער ד

מחלות ווי קענסער און ניוראלאגישע מחלות. די פירמעס מאכן אויך באדייטנדע פארשריטן אין די געביטן 
-פון אגריקולטור און ענווייראנמענטאלע ביאלאגישע טעכנאלאגיעס, העלפן שאפן א ריינערע און מער

  אויסהאלטעוודיגע צוקונפט.
  

###  

